
তথ্যবিবরণী                                                                                                             নম্বর : ১৩২১

পূর্ণদৈর্ঘ্য চলচ্চিত্র ‘চিরঞ্জীব মুজিব’ বিদ্যুৎ ভবনের মুক্তি হলে প্রদর্শিত

ঢাকা, ১৪ চৈত্র (২৮ মার্চ) : 

জাতির পিতা বঙ্গবন্ধু শেখ মুজিবুর রহমানের ‘অসমাপ্ত আত্মজীবনী’ অবলম্বনে নির্মিত পূর্ণদৈর্ঘ্য চলচ্চিত্র ‘চিরঞ্জীব মুজিব’ আজ বিদ্যুৎ ভবনের মুক্তি হলে প্রদর্শিত হয়। বিদ্যুৎ সচিব মোঃ হাবিবুর রহমানের নেতৃত্বে বিদ্যুৎ বিভাগ এবং এর আওতাধীন দপ্তর, সংস্থা ও কোম্পানিসমূহের কর্মকর্তাগণ এসময় উপস্থিত ছিলেন।

ছাত্রনেতা থেকে বায়ান্নর ভাষা আন্দোলনে নেতৃত্বদান এবং বাংলার ভবিষ্যৎ বিনির্মাণে প্রধান নেতা হয়ে ওঠা একজন চিরঞ্জীব মুজিবের গল্প এই চলচ্চিত্রের মূল প্রেক্ষাপট। চলচ্চিত্রে দেখা যায়, ১৯৪৯ থেকে ১৯৫২ সাল পর্যন্ত বঙ্গবন্ধু কীভাবে বাঙালিকে ভাষাভিত্তিক এই অবিস্মরণীয় আন্দোলনের জন্য প্রস্তুত করে তোলেন। যা মুক্তিযুদ্ধের প্রস্তুতি হিসেবেই বিবেচিত হচ্ছে।

চলচ্চিত্রটি পরিচালনা, নাট্যরূপ ও সংলাপ লিখেছেন মোঃ নজরুল ইসলাম। চলচ্চিত্রটির নিবেদক হিসেবেও আছেন প্রধানমন্ত্রী শেখ হাসিনা ও তাঁর ছোটবোন শেখ রেহানা। চিত্রনাট্য রচনা করেছেন জুয়েল মাহমুদ। তিনি চলচ্চিত্রটির সৃজনশীল পরিচালকও। হায়দার এন্টারপ্রাইজের ব্যানারে নির্মিত এ চলচ্চিত্রের প্রযোজক লিটন হায়দার।

এ প্রসঙ্গে বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেন, সর্বকালের সর্বশ্রেষ্ঠ বাঙালি জাতির পিতা শেখ মুজিবুর রহমানকে নিয়ে আরও গবেষণা প্রয়োজন। বঙ্গবন্ধুর আদর্শ, জীবনকর্ম, সংগ্রাম-আত্মত্যাগ নতুন প্রজম্মের সামনে নিয়ে আসতে হবে। বাঙালির প্রতি তাঁর মমত্ব-ভালোবাসা, নতুন প্রজন্মকে দেশকে ভালোবাসতে, দেশের জন্য কাজ করতে অনুপ্রাণিত করবে। বঙ্গবন্ধুর স্বপ্ন-আদর্শ নিয়ে আরো চলচ্চিত্র নির্মিত হওয়া উচিত।

#

আসলাম/সাহেলা/মোশারফ/আব্বাস/২০২২/২১৪২ ঘণ্টা 
তথ্যবিবরণী     







                           নম্বর : ১৩১৯ 

সাম্প্রদায়িক শক্তিকে মোকাবিলা করতে সকলকে ঐক্যবদ্ধ থাকতে হবে

                                                               ---ধর্ম প্রতিমন্ত্রী

ঢাকা, ১৪ চৈত্র (২৮ মার্চ) :
ধর্ম প্রতিমন্ত্রী মোঃ ফরিদুল হক খান বলেছেন, রাজনৈতিক স্বার্থ চরিতার্থ করতেই একটি গোষ্ঠী দেশে সাম্প্রদায়িক হানাহানি বাধাতে চেষ্টা করে। এই অশুভ শক্তিকে প্রতিহত করার বিষয়ে সকলকে সুদৃঢ় ও ঐক্যবদ্ধ থাকতে হবে।
প্রতিমন্ত্রী আজ বাংলা একাডেমি (আব্দুল করিম সাহিত্য বিশারদ মিলনায়তন) ঢাকায় ‘বঙ্গবন্ধু ও বাংলাদেশের স্বাধীনতা’ শীর্ষক আলোচনা সভায় প্রধান অতিথির বক্তৃতায় এসব কথা বলেন। 
প্রতিমন্ত্রী বলেন, বঙ্গবন্ধু ও বাংলাদেশ এক ও অবিচ্ছেদ্য সত্তা। বাংলাকে স্বাধীন রাষ্ট্র হিসেবে দেখার স্বপ্ন দেখেছিলেন বঙ্গবন্ধু শেখ মুজিবুর রহমান। তিনি শুধু স্বপ্ন দেখে ক্ষান্ত হননি, সে অনুযায়ী পরিকল্পনা হাতে নিয়েছিলেন, দেশকে স্বাধীন করেছিলেন এবং তিনি তার জীবনকে উৎসর্গ করেছেন।
প্রতিমন্ত্রী আরো বলেন, বঙ্গবন্ধুর স্বপ্নের সোনার বাংলা প্রতিষ্ঠার অসমাপ্ত কাজ বাস্তবায়নে বঙ্গবন্ধু কন্যা প্রধানমন্ত্রী শেখ হাসিনা গত বারো বছর বাংলাদেশকে নেতৃত্ব দিয়ে অনন্য উচ্চতায় পৌঁছে দিয়েছেন। এ উন্নয়ন অগ্রযাত্রা অব্যাহত রাখতে দলমত, শ্রেণি, পেশা নির্বিশেষে সকলকে ঐক্যবদ্ধ হয়ে আগামীতেও প্রধানমন্ত্রী শেখ হাসিনার নেতৃত্বের ধারাবাহিকতা অব্যাহত রাখতে হবে।
হিন্দু ধর্মীয় কল্যাণ ট্রাস্টের ভাইস চেয়ারম্যান সুব্রত পাল সিআইপি’র সভাপতিত্বে অনুষ্ঠিত আলোচনা সভায় আরো বক্তব্য রাখেন বাংলাদেশ আওয়ামী লীগের মুক্তিযুদ্ধ বিষয়ক সম্পাদক মৃণাল কান্তি দাস এমপি, হিন্দু ধর্মীয় কল্যাণ ট্রাস্টের সিনিয়র ভাইস চেয়ারম্যান মনোরঞ্জন শীল গোপাল এমপি, বাংলাদেশ আওয়ামী স্বেচ্ছাসেবক লীগের সভাপতি নির্মল রঞ্জন গুহ, বাংলাদেশ পূজা উদ্‌যাপন পরিষদের সভাপতি জে এল ভৌমিক, বীর মুক্তিযোদ্ধা অসীত কুমার সরকার সজল প্রমুখ। 

#

আনোয়ার/সাহেলা/রফিকুল/মাহমুদ/আব্বাস/২০২২/২০৫৬ ঘণ্টা
তথ্যবিবরণী     







                           নম্বর : ১৩১৮

ডিজিটাল সোনার বাংলা গড়তে শিক্ষাকে ডিজিটাল করতে হবে

                                   ---ডাক ও টেলিযোগাযোগ মন্ত্রী

ঢাকা, ১৪ চৈত্র (২৮ মার্চ) :

ডাক ও টেলিযোগাযোগ মন্ত্রী মোস্তাফা জব্বার বলেছেন, ডিজিটাল সোনার বাংলা গড়তে আমাদের শিক্ষা ব্যবস্থাকে ডিজিটাল করতে হবে। মনে রাখতে হবে ডিজিটাল যুগে দক্ষ মানবসম্পদই সবচেয়ে বড় সম্পদ। আর এজন্য দক্ষ মানবসম্পদ তৈরির কারিগরদেরকে যথাযথ হাতিয়ার দিয়ে সজ্জিত করে উপযুক্ত মর্যাদা দিতে হবে।
আজ ঢাকায় জাতীয় শিক্ষা ব‌্যবস্থাপনা একাডেমি (নায়েম) মিলনায়তনে নায়েম পরিচালিত ১৭০তম বুনিয়াদি প্রশিক্ষণ কোর্সের উদ‌্যোগে আয়োজিত মহান স্বাধীনতা ও জাতীয় দিবসের আলোচনা অনুষ্ঠানে প্রধান অতিথির বক্তৃতায় মন্ত্রী এসব কথা বলেন।  
মন্ত্রী আরো বলেন, বঙ্গবন্ধুর তিন বছর সাড়ে সাত মাসের শাসনকাল এবং শেখ হাসিনার ১৮ বছরের শাসনকাল হচ্ছে স্বাধীনতার একান্ন বছরের মধ‌্যে অগ্রগতির সময়। এই সময়টি প্রকৃত অর্থে লাঙ্গল জোয়াল থেকে আজকের উন্নয়নের বাংলাদেশ প্রতিষ্ঠার মাহেন্দ্র সময়। বাকি সময়টা ছিলো বাংলাদেশকে পেছনে নেবার সময়। 

মোস্তাফা জব্বার ডিজিটাল বাংলাদেশ কর্মসূচিকে প্রধানমন্ত্রী শেখ হাসিনার একটি দূরদর্শী  উদ‌্যোগ হিসেবে উল্লেখ করে বলেন,  ওয়ার্ল্ড ইকোনমিক ফোরামে ২০১৬ সালে চতুর্থ শিল্পবিপ্লবের ধারণা ঘোষিত হওয়ার ৮ বছর আগে বাংলাদেশ ডিজিটাল শিল্পবিপ্লবের ঘোষণা দিয়েছে। চতুর্থ শিল্পবিপ্লব  কেবল যন্ত্রনির্ভর হওয়ায় এটি অমানবিক বলে পৃথিবীর উন্নত কোনো কোনো দেশ বিশেষ করে জাপান একমত হতে পারেনি। তারা সোস‌্যাইটি ফাইভ পয়েন্ট জিরো ধারণা ঘোষণা করেছে। কিন্তু ডিজিটাল বাংলাদেশ  পৃথিবীর দেশে দেশে অনুকরণীয় কর্মসূচি হিসেবে অনুকরণীয় হয়েছে। তিনি বলেন, ২০৩০ সালে এসডিজি’র লক্ষ‌্যমাত্রা অর্জনের মধ‌্যে স্বল্পমূল‌্যে ইন্টারনেট সরবরাহ  বিষয়টি জাতিসংঘের অন‌্যতম একটি লক্ষ‌্যমাত্রা ছিল। সরকারের প্রজ্ঞাবান ও প্রযুক্তিবান্ধব নীতির ফলে বাংলাদেশ আট বছর আগেই তা অর্জন করতে পেরেছে। 
#

শেফায়েত/সাহেলা/সঞ্জীব/রফিকুল/মাহমুদ/আব্বাস/২০২২/২১০০ ঘণ্টা
তথ্যবিবরণী                                                                                                নম্বর : ১৩২০
বাংলাদেশ ও শ্রীলংকার দ্বিপাক্ষিক স্বার্থসংশ্লিষ্ট বিষয়ে পররাষ্ট্র সচিব পর্যায়ের বৈঠক অনুষ্ঠিত
ঢাকা, ১৪ চৈত্র (২৮ মার্চ) :


পররাষ্ট্র সচিব (সিনিয়র সচিব) মাসুদ বিন মোমেন শ্রীলংকার পররাষ্ট্র সচিব এডমিরাল (প্রফেসর) জয়ানাথ কলম্বাগের সাথে আজ শ্রীলংকার রাজধানী কলম্বোতে দ্বিপাক্ষিক বৈঠকে মিলিত হন। উল্লেখ্য, ২২তম বিমসটেক সিনিয়র অফিসিয়াল সভায় অংশগ্রহণের জন্য পররাষ্ট্র সচিব বর্তমানে কলম্বোতে অবস্থান করছেন। 


দ্বিপাক্ষিক বৈঠকে দুই পররাষ্ট্র সচিব কোভিড-১৯ অতিমারি সত্ত্বেও দুই দেশের মধ্যে চলমান নিবিড় সম্পর্ক ও যোগাযোগের বিষয়ে সন্তুষ্টি প্রকাশ করেন। শ্রীলংকার পররাষ্ট্র সচিব বাংলাদেশ ও শ্রীলংকার মধ্যে বন্ধুত্বপূর্ণ ও কূটনৈতিক সম্পর্কের পঞ্চাশ বছর পূর্তিকে এক অনন্য মাইলফলক হিসেবে উল্লেখ করেন।  সভায় দুই পররাষ্ট্র সচিব এ মাইলফলক উদ্যাপনের জন্য উপযুক্ত অনুষ্ঠান আয়োজনের ব্যাপারে একমত হন।

শ্রীলংকার পররাষ্ট্র সচিব সন্ত্রাসবাদ মোকাবিলায় বাংলাদেশের প্রধানমন্ত্রী শেখ হাসিনার নীতি ও পদক্ষেপের ভূয়সী প্রশংসা করেন।

দুই পররাষ্ট্র সচিব সরাসরি শিপিং লাইন ব্যবহার করে দ্বিপাক্ষিক ও আঞ্চলিক ব্যবসা বাণিজ্য ও পর্যটন প্রসারের ওপর গুরুত্ব আরোপ করেন। এক্ষেত্রে কলম্বো বন্দরে বাংলাদেশের জন্য বিশেষ সুবিধা প্রচলনের জন্য পররাষ্ট্র সচিব শ্রীলংকার পররাষ্ট্র সচিবকে অনুরোধ জানান। এছাড়া মানুষে মানুষে যোগাযোগ বৃদ্ধি ও বাংলাদেশের ট্রানজিট যাত্রীদের জন্য বিমানের টিকিটের মুল্য হ্রাসের বিষয়ে শ্রীলংকান পররাষ্ট্র সচিবের দৃষ্টি আকর্ষণ করেন বাংলাদেশের পররাষ্ট্র সচিব। 


অগ্রাধিকারমূলক বাণিজ্য চুক্তিসহ দ্বিপাক্ষিক বিভিন্ন ফোরামের সভা দ্রুত সম্পাদন ও অনুষ্ঠানের মাধ্যমে দ্বিপাক্ষিক সম্পর্ক আরো বেগবান করার ওপরেও গুরুত্ব আরোপ করেন দুই পররাষ্ট্র সচিব। আন্তরিকতাপূর্ণ পরিবেশে অনুষ্ঠিত এ বৈঠকে সম্পর্কের বর্তমান ধারা অব্যাহত রাখতে ও আন্তর্জাতিক ফোরামে সহযোগিতাপূর্ণ সম্পর্ক অব্যাহত রাখার বিষয়ে তারা অঙ্গীকার ব্যক্ত করেন।
#

তথ্যবিবরণী                                                                                                                                নম্বর : ১৩১৭
বঙ্গবন্ধুর আদর্শ, ইতিহাস ও সরকারের উন্নয়ন অগ্রযাত্রা নতুন প্রজন্মসহ বিশ্ববাসীর কাছে তুলে ধরতে হবে
                                                                                             -- আবুল হাসানাত আবদুল্লাহ্
ঢাকা, ১৪ চৈত্র (২৮ মার্চ) :


পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, জাতির পিতা বঙ্গবন্ধু শেখ মুজিবুর রহমানের অবিসংবাদিত নেতৃত্বে বাঙালি জাতি অর্জন করে স্বাধীন সার্বভৌম বাংলাদেশ। তিনি দলীয় নেতা-কর্মীদের বঙ্গবন্ধুর আদর্শ, স্বাধীনতা সংগ্রাম, ইতিহাস, ঐতিহ্য ও সরকারের উন্নয়ন অগ্রযাত্রা নতুন প্রজন্মসহ বিশ্ববাসীর কাছে তুলে ধরার আহ্বান জানিয়েছেন। 


আবুল হাসানাত আবদুল্লাহ্ আজ বরিশাল জেলার আগৈলঝাড়া উপজেলার সেরালে গৌরনদী উপজেলা আওয়ামী লীগের নেতা-কর্মীদের সাথে মতবিনিময়কালে প্রধান অতিথির বক্তব্যে এসব কথা বলেন। অনুষ্ঠানে উপজেলা আওয়ামী লীগের সভাপতি ও সাধারণ সম্পাদকসহ স্থানীয় নেতৃবৃন্দ উপস্থিত ছিলেন। 


আবুল হাসানাত বলেন, দেশের চলমান উন্নয়ন ও অগ্রযাত্রাকে অব্যাহত রাখতে প্রধানমন্ত্রী শেখ হাসিনার সুদক্ষ নেতৃত্বে সকলকে ঐক্যবদ্ধভাবে কাজ করতে হবে। তিনি বলেন, বঙ্গবন্ধু হত্যা-মামলা, যুদ্ধাপরাধ ও মানবতাবিরোধী অপরাধসহ চাঞ্চল্যকর অন্যান্য মামলার রায় প্রদানের মাধ্যমে দেশে সুশাসন প্রতিষ্ঠিত হয়েছে। উন্নত বাংলাদেশ গড়তে ৪র্থ শিল্পবিপ্লব কাজে লাগাতে হবে। নতুন প্রজন্মকে দ্রুত পরিবর্তশীল বিশ্বের সাথে খাপ খাওয়াতে শিক্ষা ব্যবস্থা ঢেলে সাজানো হচ্ছে। 


আবুল হাসানাত আবদুল্লাহ্ বলেন, দেশের উন্নয়ন, শান্তিশৃঙ্খলা, নিরাপত্তা ও প্রগতির ধারাকে বাধাগ্রস্ত করতে দেশবিরোধী চক্র দেশে-বিদেশে ষড়যন্ত্র করছে। তিনি এসব ষড়যন্ত্রকারীদের রুখে দিতে স্থানীয় আওয়ামী লীগের নেতা-কর্মীদের প্রতি আহ্বান জানান।
#

স্বাধীনতার পঞ্চাশ বছর পরও ইতিহাস বিকৃত করছে বিএনপি

                                             -- তথ্য ও সম্প্রচার মন্ত্রী

ঢাকা, ১৪ চৈত্র (২৮ মার্চ) :


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, বিএনপি নেতৃবৃন্দ ইতিহাসকে বিকৃত করছে। স্বাধীনতার পঞ্চাশ বছর পরেও যারা ইতিহাস বিকৃত করছে তাদের বিচার হওয়া প্রয়োজন। 


আজ রাজধানীর তেজগাঁও শিল্প এলাকায় দৈনিক আমাদের সময় পত্রিকার ১৮ বছরে পদার্পণ উৎসবে শুভেচ্ছা বিনিময় শেষে উপস্থিত সাংবাদিকরা চট্টগ্রামের কালুরঘাটে রোববার বিএনপির সমাবেশ করতে চাওয়া নিয়ে প্রশ্ন করলে মন্ত্রী পাল্টা প্রশ্ন রেখে বলেন ‘কালুরঘাটে কি জন্য সমাবেশ- ইতিহাস বিকৃত করার জন্য?’ 


পুলিশের ভাষ্যমতে বিএনপি ষোলশহরে সমাবেশ ও ফুল দেয়ার অনুমতি নিয়েছিলো, কালুরঘাটে সমাবেশের অনুমতি নেয়নি উল্লেখ করে  তিনি বলেন, বিএনপির বেশিরভাগ সমাবেশেই গণ্ডগোল হয়, গাড়িঘোড়া ভাংচুর করে আবার নিজেরাও মারামারি করে। জনগণের জানমালের নিরাপত্তা বিধান পুলিশের দায়িত্ব এবং বিনা অনুমতিতে সমাবেশ করা যায় না।


ড. হাছান বলেন, জিয়াউর রহমান মুক্তিযুদ্ধের সময় প্রকৃতপক্ষে সোয়াত জাহাজ থেকে অস্ত্র খালাস করতে যাচ্ছিল। মানুষের বাধায় ফেরত এসছিলো। পরবর্তীতে ২৭ মার্চ তাকে দিয়ে বঙ্গবন্ধুর স্বাধীনতা ঘোষণা পাঠ করানো হয়।


'আর মুক্তিযুদ্ধে জিয়াউর রহমানের কর্মকাণ্ডে তখনকার পাকিস্তানি কর্নেল পরবর্তীতে যিনি পাকিস্তানের সেনাপ্রধান হয়েছিলেন, তিনি চিঠি লিখেছিলেন যে, তার কর্মকাণ্ডে পাকিস্তানিরা খুশি এবং তার স্ত্রী-পুত্র নিয়ে কোনো চিন্তা না করতে; অর্থাৎ প্রকৃতপক্ষে মুক্তিযোদ্ধার ছদ্মাবরণে জিয়াউর রহমান ছিলো পাকিস্তানিদের গুপ্তচর' বলেন তথ্যমন্ত্রী। 


এসময় দ্রব্যমূল্য নিয়ে বামজোটের ডাকা সোমবারের আধাদিবস হরতাল নিয়ে প্রশ্নের জবাবে হাছান মাহমুদ বলেন, 'ঢাকাসহ সারাদেশে বামজোটের হরতালে ঢাকা শহরে যানবাহনের প্রচন্ড জ্যাম। যারা হরতাল ডেকেছে তাদের লজ্জা হচ্ছে কি না জানি না, তাদের জন্য বরং আমারই লজ্জা লাগছে যে হরতালে জনগণ বিন্দুমাত্র সাড়া দেয়নি। আর জাফরুল্লাহ সাহেবও হরতাল ডেকেছিলেন, তবে হরতাল ডেকে লন্ডন চলে গেছেন।'


মন্ত্রী বলেন, যুদ্ধ ও করোনার কারণে সারা পৃথিবীতে দ্রব্যমূল্য বেড়েছে এবং দেশেও আমদানি নির্ভর কিছু পণ্যের মূল্য বেড়েছে। কিন্তু প্রধানমন্ত্রী এবং তার সরকার স্বল্প আয়ের মানুষের মধ্যে যেভাবে কম মূল্যে পণ্য বিক্রি করার ব্যবস্থা করেছেন, এক কোটি ফ্যামিলি কার্ড দিয়েছেন, তাতে জনগণের মধ্যে স্বস্তি নেমে এসেছে। এবং যে সমস্ত অসাধু ব্যবসায়ীকে বিএনপি ভেতরে ভেতরে তাল দিয়েছিলো, তারাও প্রধানমন্ত্রীর এই উদ্যোগের কারণে তাদের হীন উদ্দেশ্য চরিতার্থ করতে পারেনি।


'কিন্তু এই প্রেক্ষাপটে বাম ভাইয়েরা যারা মুক্তিযুদ্ধের পক্ষে বলে তাদেরকে আমি সম্মান জানাই তারা কেন এই হরতালটা ডেকে নিজেদেরকে হাস্যকর করলেন -সেটিই আমার প্রশ্ন' উল্লেখ করেন আওয়ামী লীগের যুগ্ম সাধারণ সম্পাদক ড. হাছান। 


অসাধু ব্যবসায়ীদের বিরুদ্ধে ব্যবস্থার প্রশ্নে মন্ত্রী বলেন, ভোগ্যপণ্য পর্যাপ্ত মজুদ আছে। বাংলাদেশের ইতিহাসে এখন সবচেয়ে বেশি চাল মজুদ আছে এবং সমস্ত ভোগ্যপণ্য রমজানের চাহিদার চেয়ে বেশি মজুদ আছে। কেউ যদি অহেতুক দ্রব্যমূল্য বাড়ানোর চেষ্টা করে সরকার ব্যবস্থা গ্রহণ করবে। 


এর আগে দৈনিক আমাদের সময় পত্রিকার জন্য শুভেচ্ছা বক্তব্যে তথ্য ও সম্প্রচারমন্ত্রী হাছান মাহ্‌মুদ বলেন, দৈনিক আমাদের সময়  শুরু থেকেই মুক্তিযুদ্ধের চেতনাকে ধারণ করে ১৭ বছর ধরে সমাজের চিত্র পরিস্ফুটনে বলিষ্ঠ ভূমিকা রেখে চলেছে। আগামীতেও পত্রিকাটি সমাজের বলিষ্ঠ দর্পণ হিসেবেই কাজ করবে, এটিই আমার প্রত্যাশা।


ইউনিক গ্রুপের ব্যবস্থাপনা পরিচালক মোহাঃ নূর আলী, দৈনিক আমাদের সময় পত্রিকার প্রকাশক এস. এম. বকস কল্লোল, সম্পাদক মোহাম্মদ গোলাম সারওয়ার, সাংবাদিক ও কর্মকর্তা-কর্মচারিবৃন্দকে সাথে নিয়ে এসময় পত্রিকার প্রতিষ্ঠাবার্ষিকী উপলক্ষ্যে কেক কাটেন ড. হাছান মাহ্‌মুদ ।

#

বর্তমান নির্বাচন কমিশনের অধীনেই নির্বাচন হবে

যথাসময়ে নির্বাচন হবে

                                           -- কৃষিমন্ত্রী

ঢাকা, ১৪ চৈত্র (২৮ মার্চ) :


কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক বলেছেন, কোনো শক্তিই আওয়ামী লীগকে ক্ষমতাচ্যুত করতে পারবে না, কারণ আওয়ামী লীগের ভিত্তি ও শেকড় এদেশের মাটি ও মানুষের মাঝে। জনগণই বার বার আওয়ামী লীগকে বিপুল ভোটে নির্বাচিত করবে।


আজ আশুলিয়ার বিএনসিসি মাঠে আশুলিয়া থানা আওয়ামী লীগের ত্রিবার্ষিক সম্মেলনে প্রধান অতিথির বক্তব্যে মন্ত্রী এসব কথা বলেন।


ড. আব্দুর রাজ্জাক বলেন, পাকিস্তানের জেনারেলদেও নিয়ে নির্বাচন কমিশন গঠন করলে বিএনপি খুশি হবে ও তা মেনে নেবে। বর্তমান নির্বাচন কমিশনের অধীনেই বাংলাদেশে নির্বাচন হবে। যথাসময়ে নির্বাচন হবে, কেউ বানচাল করতে পারবে না।


স্থানীয় নেতাকর্মীদের উদ্দেশে মন্ত্রী বলেন, আওয়ামী লীগের মূল শক্তি হলো তৃণমূলের কর্মীরা। সম্মেলনের মাধ্যমে  ওয়ার্ড, ইউনিয়ন, থানাসহ বিভিন্ন শাখার সভাপতি, সাধারণ সম্পাদকসহ বিভিন্ন পদে নেতা নির্বাচিত হবে। আমরা এমন সভাপতি, সাধারণ সম্পাদক করতে চাই, যারা হবেন আদর্শবান, সৎ ও বঙ্গবন্ধুর আদর্শের সৈনিক। কাজেই যারা দলে গ্রুপিং করেন, কোন্দল সৃষ্টি করেন, বিশৃঙ্খল  কর্মকাণ্ড করেন, অসৎ কাজে লিপ্ত হন, চাঁদাবাজি, টেন্ডারবাজিতে লিপ্ত হন তাদেরকে আপনারা দলের কোনো পদে নির্বাচন করবেন না। সৎ, নিরলস পরিশ্রমী ও বঙ্গবন্ধুর আদর্শের কর্মীদের আপনারা নেতা হিসেবে নির্বাচন করবেন। তাহলে তাঁরা বঙ্গবন্ধুর আদর্শ বাস্তবায়নের জন্য জীবন দিতেও দ্বিধা করবে না।


মন্ত্রী বলেন, দেশের কিছু বুদ্ধিজীবী, সুশীল সমাজের কিছু লোক ও রাজাকার আলবদরসহ স্বাধীনতাবিরোধী শক্তি বিভিন্ন লক্ষ্য ও উদ্দেশ্য নিয়ে নানা রকম যড়যন্ত্র করছে, বাংলাদেশের বিরুদ্ধে মিথ্যা অপপ্রচার চালাচ্ছে। পাকিস্তানের জন্য তাদের আফসোসের সীমা নেই। তাদের আফসোস, এ দেশটি এখনো কেন পাকিস্তান না। তারা এখনো রাতদিন স্বপ্ন দেখে বাংলাদেশকে পাকিস্তান বানানোর। কিন্তু তারা যত যড়যন্ত্রই করুক না কেন তারা অসৎ উদ্দেশ্য সাধনে সফল হবে না। আওয়ামী লীগের নেতাকর্মীরা জনগণকে সাথে নিয়ে এদেরকে মোকাবিলা করবে। 


সম্মেলনে দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান, বাংলাদেশ আওয়ামী লীগের সাংগঠনিক সম্পাদক মির্জা আজম এমপি, প্রচার ও প্রকাশনা সম্পাদক আব্দুস সোবহান গোলাপ এমপি, মহিলা বিষয়ক সম্পাদক মেহের আফরোজ চুমকি এমপি, শিক্ষা ও মানবসম্পদ সম্পাদক সামসুন নাহার চাঁপা, ঢাকা জেলা আওয়ামী লীগের সভাপতি বেনজির আহমদ এমপি, সাধারণ সম্পাদক মাহবুবুর রহমান বক্তব্য রাখেন। সভাপতিত্ব করেন আশুলিয়া থানা আওয়ামী লীগের আহ্বায়ক ফারুক হাসান ও সঞ্চালনা করেন যুগ্ম আহ্বায়ক সাইফুল ইসলাম।

#

Handout                                                                                            Number : 1314
Bangladesh denounces Houthi militias' launch 

of terrorist attacks the Kingdom of Saudi Arabia

Dhaka, 28 March 2022 :


Bangladesh strongly condemns the recurrence of Houthi militias' attacks including the latest one deliberately targeting civilian facilities and energy installations in the Kingdom of Saudi Arabia on 25 March. These unlawful and cowardly acts of terrorism jeopardize the stability of the kingdom and the region. 


Bangladesh feels that the repeated regular drone and ballistic missile attacks targeting civilian areas and establishments in the Kingdom are a flagrant violation in the face of international law and norms. 


Bangladesh notes with dismay that the Houthis attacks has come ahead of GCC-sponsored peace talks in Riyadh on 29 March. Bangladesh also calls upon the Houthis to cooperate with the UN and GCC initiatives and refrain from escalation of conflict in the region. 


Bangladesh reaffirms its firm solidarity with the Kingdom of Saudi Arabia and its brotherly people against any threat to its safety and security. 


Bangladesh also remains steadfastly committed to all efforts for the maintenance of peace and stability in the region.

#

কোভিড-১৯ সংক্রান্ত সর্বশেষ প্রতিবেদন

ঢাকা, ১৪ চৈত্র (২৮ মার্চ) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল রবিবার সকাল ৮টা থেকে আজ সোমবার সকাল ৮টা পর্যন্ত ২৪ ঘণ্টায় দেশে ৮১ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৮৬ শতাংশ। এ সময় ৯ হাজার ৩৯৭ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছে ১ জন। এ পর্যন্ত ২৯ হাজার ১১৯ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৭৮ হাজার ৭৯৭ জন।

শিক্ষার্থীদের ভোগান্তি দূর করতে গুচ্ছ পদ্ধতিতে ভর্তি পরীক্ষা অব্যাহত রাখার আহ্বান শিক্ষামন্ত্রীর
ঢাকা, ১৪ চৈত্র (২৮ মার্চ) :

শিক্ষামন্ত্রী ডা. দীপু মনি বলেছেন, গুচ্ছ পদ্ধতিতে আমরা প্রথমবারের মত ভর্তি পরীক্ষিা নিয়েছি। এখানে কিছু ভুল ত্রুটি থাকবেই। তাই ভুল ত্রুটি সংশোধনের মাধ্যমে শিক্ষার্থীদের ভোগান্তির কথা চিন্তা করে বিশ্ববিদ্যালয়গুলোকে গুচ্ছ পদ্ধতি থেকে বের না হওয়ার অনুরোধ করেছেন তিনি।

মন্ত্রী আজ জগন্নাথ বিশ্ববিদ্যালয়ের কেন্দ্রীয় মিলনায়তনে মহান স্বাধীনতা ও জাতীয় দিবস ২০২২ উপলক্ষ্যে বিশ্ববিদ্যালয় শিক্ষক সমিতি আয়োজিত ‘বঙ্গবন্ধু : বাংলাদেশ জাতিরাষ্ট্র সৃষ্টির মহানায়ক’ শীর্ষক আলোচনা সভায় প্রধান অতিথির বক্তৃতায় এসব কথা বলেন।  

মন্ত্রী বলেন, শুধু ছাত্র ভর্তি নয়, প্রতিটি বিশ্ববিদ্যালয়ের নিজস্ব অ্যাকাডেমিক মাস্টারপ্ল্যান থাকতে হবে। ধারণক্ষমতা অনুযায়ী যেন শিক্ষার্থী ভর্তি করানো হয়, ধারণক্ষমতার অতিরিক্ত ভর্তি করিয়ে আবাসন, খাবার, ক্লাসরুম সংকট যেন না হয়, এসব নিয়ে ভাবতে হবে। শুধু সংখ্যা নয়, আমাদের ভারসাম্যতার দিকেও দৃষ্টি দিতে হবে বলে উল্লেখ করেন তিনি।

ডা. দীপু মনি বলেন, বঙ্গবন্ধুকে চিনবার, জানবার এবং বুঝবার একটা বড় প্রয়োজন আমাদের আছে৷ বঙ্গবন্ধুকে জানলে আমরা এ ভূখণ্ডকে জানবো, আমরা এ ভূখণ্ডের মানুষের আশা-আকাঙ্ক্ষা, স্বপ্নের কথা জানবো। আমরা সেই অতীতের উপর ভিত্তি করে, বর্তমানে দাঁড়িয়ে, কোন ভবিষ্যত তৈরি করতে চাই, তার একটা স্পষ্ট দিকনির্দেশনা পাবো, সেজন্যে বঙ্গবন্ধুকে জানা খুব জরুরি৷

জগন্নাথ বিশ্ববিদ্যালয় শিক্ষক সমিতির সভাপতি অধ্যাপক ড. মো. আবুল হোসেনের সভাপতিত্বে আলোচনা সভায় মূলপ্রবন্ধ উপস্থাপন করেন জাতীয় বিশ্ববিদ্যালয়ের উপাচার্য অধ্যাপক ড. মো. মশিউর রহমান। আলোচনা সভায় বিশেষ অতিথি হিসেবে বক্তব্য রাখেন বিশ্ববিদ্যালয়ের উপাচার্য অধ্যাপক ড. মো. ইমদাদুল হক ও কোষাধ্যক্ষ অধ্যাপক ড. কামালউদ্দীন আহমদ।

বিমানের ঢাকা-টরেন্টো ফ্লাইট চালু

নিউইয়র্কসহ আরো কয়েকটি রুটে শীঘ্রই চালু হবে 
                                      - বিমান প্রতিমন্ত্রী

ঢাকা, ১৪ চৈত্র (২৮ মার্চ) :

বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, ঢাকা-টরেন্টো রুটে বিমানের ফ্লাইট চালু হয়েছে, শীঘ্রই নিউইয়র্ক রুটেও বিমানের ফ্লাইট চালু হবে। এ বিষয়ে আমাদের কাজ অনেক দূর এগিয়েছে। এছাড়াও নারিতা, মালে, সিডনি, চেন্নাই ও কলম্বো রুটেও ফ্লাইট চালু করা হবে। 

গতকাল কানাডার টরেন্টোতে ম্যারিয়ট হোটেলে ঢাকা-টরেন্টো ফ্লাইট চালু উপলক্ষ্যে বিমান বাংলাদেশ এয়ারলাইন্স ও কানাডায় বাংলাদেশ হাইকমিশন আয়োজিত এক অনুষ্ঠানে তিনি এ কথা জানান। 
প্রতিমন্ত্রী বলেন, প্রধানমন্ত্রী শেখ হাসিনার নির্দেশে কানাডায় ফ্লাইট চালু করেছি। জুন মাস থেকে সপ্তাহে 
৩ দিন চলবে। কানাডা প্রবাসী বাংলাদেশিদের সহযোগিতা পেলে ভবিষ্যতে সপ্তাহে প্রতিদিনই ফ্লাইট চালু করা যাবে।  

প্রতিমন্ত্রী আরো বলেন, জাতির পিতা বঙ্গবন্ধু শেখ মুজিবুর রহমানের স্বপ্ন ছিল জাতীয় পতাকাকে বুকে ধারণ করে সারাবিশ্বে গৌরবের সাথে বাংলাদেশের প্রতিনিধিত্ব করবে বিমান। সেই স্বপ্ন বাস্তবায়নে বিমানের রুট বৃদ্ধি করা হচ্ছে। কানাডায় সরাসরি ফ্লাইট চালু করা আমাদের জন্য মর্যাদার বিষয়। বিশ্বের অনেক বড় বড় এয়ারলাইন্স টরেন্টোতে ফ্লাইট পরিচালনা করার স্লট পায়না, সেখানে বিমান পেয়েছে। 

মাহবুব আলী বলেন, হযরত শাহজালাল আন্তর্জাতিক বিমানবন্দরের ৩য় টার্মিনাল ২০২৩ সালের সেপ্টেম্বরের মধ্যে উদ্বোধন করতে পারবো। এই টার্মিনাল আন্তর্জাতিকমানের হবে, যাত্রীরা হিথ্রোসহ বিভিন্ন দেশের বড় বড় বিমানবন্দরের মতো সেবা পাবেন এই বিমানবন্দরে। এছাড়াও পর্যটনকে বিকশিত করতে কক্সবাজার বিমানবন্দরকে আন্তর্জাতিকমানের করা হচ্ছে।    
অনুষ্ঠানে আরো বক্তব্য রাখেন বেসামরিক বিমান পরিবহন ও পর্যটন মন্ত্রণালয় সম্পর্কিত সংসদীয় স্থায়ী কমিটির সভাপতি র আ ম উবায়দুল মোক্তাদির চৌধুরী, কানাডায় নিযুক্ত বাংলাদেশের হাইকমিশনার ড. খলিলুর রহমান, বাংলাদেশি বংশোদ্ভূত কানাডার প্রাদেশিক এমপি ডলি বেগম, বিজিএমইএ সভাপতি ফারুক হাসান এবং বিমান বাংলাদেশ এয়ারলাইন্সের ব্যবস্থাপনা পরিচালক ও প্রধান নির্বাহী কর্মকর্তা ড.আবু সালেহ মোস্তফা কামাল। 

তথ্যবিবরণী                                                                                                       নম্বর : ১৩১০
টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া
ঢাকা, ১৪ চৈত্র (২৮ মার্চ) :

সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :


মূলবার্তা :

“আগামী ২ এপ্রিল ‘বিশ্ব অটিজম সচেতনতা দিবস-২০২২’। এ বছরের প্রতিপাদ্য: 

           (ইংরেজি) – ‘Take the pledge to help create a world where all

                              people with autism can reach their full potential’

  (বাংলা) –                  ‘এমন বিশ্ব গড়ি 
        অটিজম বৈশিষ্ট্যসম্পন্ন ব্যক্তির প্রতিভা বিকশিত করি’
#

